
ВОВЕД

Во Република Македонија (РМ) како резултат на транзицијата и неповолната економска состојба се поактуелен е проблемот со децата на улица. Секојдневно сме сведоци на големиот број на деца на улица кои се присутни на улиците и во најнеповолните временски услови при тоа нудејќи услуги. Најчесто тие ги бришат ветробранските стакла на автомобилите, продаваат ситни предмети, просат на булеварите и улиците каде што има голема фрекфенција на сообраќај, при што го доведуваат својот живот и животот на другите учесници во сообраќајот во опасност. Тие не ретко вршат и други работи, како што е собирање на старо железо, храна или стара облека од контејнерите за отпад или пак безделничат и скитаат. 

Министерство за труд и социјална политика (МТСП) како носител на социјалната заштита на загрозените групи граѓани и клучен актер за заштита на децата на улица/улични деца во рамките на Секторот за социјална заштита отвори Одделение за социјална заштита и згрижување на социјални исклучени лица во чија надлежност е и заштита и грижа  на оваа категорија на деца на улица и нивните родители, како посебна целна група. Во рамките на заложбите и политиките на МТСП за надминување на проблемите на социјалната исклученост, изготвена е Програма за социјално вклучување, во која посебно се разработени програми за одредени групи меѓу кои се и децата на улица. Дел од таа програма се однесува и на вон - институционалната заштита на децата на улица/уличните деца односно формирање на дневни центри (ДЦ) за деца на улица/улични деца. Со цел децата да се згрижат и оттргнат од улиците, како и да се стекнат со основни хигиенски навики, да им се помогне во подготвувањето на домашните задачи и учењето и да го помнат денот во игра и безгрижност, МТСП постојано ја зголемува листата на отворени ДЦ за оваа категорија на загрозени малолетни лица. Досега МТСП отвори два ДЦ за деца на улица во населба Кисела Вода и населба Автокоманда, а подготовките за отворање на уште два нови ДЦ за деца на улица се во завршна фаза. Постоечките два ДЦ за деца на улица се под ингеренции на МТСП, односно ДЦ се составни единици на ЦСР.  Досега услугите на овие два ДЦ ги користеле над 600 деца. Дневниот капацитет на опфат е до 30 деца, а со нив работи стручен тим составен од социјален работник, педагог, социо педагог и психолог. 

Во Република Македонија има ДЦ кои работат со деца на улица/улични деца, а се раководени од страна на невладиниот сектор. Како резултат на плурализацијата во социјалната заштита овие два ДЦ се финансиски поддржани од МТСП. Дневниот центар “Едукативно-забавен дневен центар за деца на улица” кој се наоѓа во Шуто Оризари е раководен од невладина организација (НВО) “Здружение за заштита на правата на децата”, во чии рамки секојдневно доаѓаат 60 деца, додека повремено доаѓаат 12 деца со кои се работи на нивно осамостојување. Работата во ДЦ секојдневно ја спроведува стручен тим од  социјален работник, психолог и педагог. Со дневниот центар кој се наоѓа во Општина Аеродром раководи НВО “Прва детска амбасада во светот- Меѓаши“. Во овој ДЦ со децата работи стручен тим составен од педагог, психолог и социјален работник. Индиректно услугите на овој ДЦ ги користат околу 50 деца на улица, а секојденевно истиот го посетуваат над 15 деца. 

Постојат повеќе причини за создавање на ваков протокол, а пред се е фактот на самото постоење на една вака социјално загрозена категорија малолетни лица кои самите по себе се проблем од првостепено значење. Понатаму, тука е и потребата РМ да поведе поорганизирана севкупна активност за враќање на овие деца онаму каде што им е местото – во своите примарни семејства, како и нивно целосно вклучување во општествените текови, исто така. Причина е и недостатокот на организирана заштита (здравствена, социјална итн.) за оваа ранлива категорија деца, како и многу други познати и недоволно познати причини. 

Во недостиг на јасно одредена соработка помеѓу институциите и нивните одговорности во однос на децата на улица/уличните деца евидентна е потребата од крирање на протокол за третирање/постапување и упатување на децата на улица/уличните деца. 

Од сето ова погоре наведено, се дава одговорот и за оправданоста за  создавањето ваков протокол. Имено, на прво место, овој протокол е оправдано да постои заради самите деца на кои треба целосно и неодложно да им се помогне. Исто така, овој протокол е оправдано да постои и заради потребата од широка лепеза на постапки и мерки кои ќе им се понудат на стручните лица ширум земјава, а кои се во допир со целната група и на кои им е потребен унифициран, стандардизиран и единствен начин на постапување со овие деца. Оправданоста се огледува и во неодложната потреба РМ да ги усогласи своите активности во социјалната заштита на децата со оние на европските земји, а како уште еден чекор во доближувањето на земјава кон европските текови. 

I. ТЕОРЕТСКИ ДЕЛ
1 . Клучни документи за развивање на протоколот 

1.1. Национална легислатива
Во Македонија заштитата на децата е организирана дејност од страна на државата. Со донесувањето на низа закони, подзаконски акти, ратификување на меѓународни документи, донесување на развојни програми, Македонија се вбројува во групата на држави кои имаат сериозен пристап во заштитата на децата. 

Клучна улога за остварувањето на заштитата на децата имаат и одредени развојни докумети кои се донесени од страна на Владата на Република Македонија, како што се: Програма за работа на Владата на Република Македонија 2008-2012 година, Стратегија за демографски развој на Р.М 2008-2015 година, Одлука за утврдување на стратешки приоритети на Владата на Република Македонија и други релевантини акти и анализи. 

Како систем на организирани мерки и активности за грижа и заштитата на децата, примарно заштитата на децата се остварува со Уставот на Република Македонија (член 42). Заштитата на сите деца како и на децата на улица/уличните деца е опфатена со низа Закони и тоа:

· Закон за заштита на децата (Службен весник на Република Македонија бр. 98/00, 65/04, 98/08,107/08, 83/09 и 156/09);
· Закон за социјална заштита (Службен весник на Република Македонија бр. 79/09);
· Закон за семејство (Службен весник на Република Македонија бр.80/92, 09/96, 38/04, 33/06, 84/08);
· Закон за основно образование (Службен весник на Република Македонија бр.103/08);
· Закон за средно образование (Службен весник на Република Македонија бр. 44/95, 24/96, 34/96, 35/97, 82/99, 29/02, 40/03, 42/03, 67/04, 55/05, 113/05, 35/06, 30/07, 49/07, 81/08, 92/08);
· Закон за здравствена заштита (Службен весник на Република Македонија бр.17/97, 11/02, 10/04, 84/05, 111/05, 65/06, 5/07, 77/08, 67/09)
· Закон за здравствено осигурување (Службен весник на Република Македонија бр. 25/00, 34/00, 96/00, 50/01, 11/02, 31/03, 84/05, 37/06, 18/07, 36/07, 82/08, 98/08, 6/09, 67/09);
· Закон за малолетничка правда (Службен весник на Република Македонија бр. 87/07, 103/08, 161/08);
· Закон за безбедност на сообраќајот на патиштата (Службен весник на Република Македонија бр. 54/07,98/08, 106/08, 64/09, 161/09);
· Закон за кривична постапка (Службен весник на Република Македонија бр. 15/97, 44/02, 74/04, 83/08, 67/09); 

· Кривичен законик на Р.М (Службен весник  на Република Македонија бр. 37/96, 80/99, 4/02, 43/03, 19/04, 60/06, 73/06, 7/08, 139/08, 114/09);
· Закон за прекршоци (Службен весник на Република Македонија  бр.62/06);
· Закон за матична евиденција (Службен весник на Република  Македонија бр. 8/95, 38/02, 66/07, 98/08, 67/09);
· Закон за матичен број на граѓанинот (Службен весник на Република Македонија бр.36/92);

· Закон за државјанство (Службен весник на Република Македонија бр. 67/92, 8/04, 98/08);

· Закон за извршување санкции (Службен весник на Република Македонија бр. 2/06);

· Закон за прекршоците против јавниот ред и мир (Службен весник на Република Македонија бр.66/07).

1.2. Меѓународни документи и конвенции

Република Македонија се вбројува во земјите кои ги имаат ратификувано речиси сите главни договори за човекови права на меѓународно и европско ниво и како држава – потписничка Р.М има правно обврзувачки обврски. Меѓу ратификуваните договори за човекови права е и Конвенцијата за правата на децата (20/11/1998) која во Македонија  стапи на сила на 17 септември 1991 година.  Не помалку значајни во заштитата и грижата за децата се  низата  протоколи и други конвенции кои Р.М ги има ратификувано и тоа: 

1. Хашка конвенција за меѓународно грабнување деца (стапи на сила на 26 октомври 1980 година)
2. Хашка конвенција за заштита на децата и соработка во врска со меѓународното повојување, 1993 (стапи на сила 1995 година)

3. Европска конвенција за посвојување на деца, 1967 (стапи на сила во декември 2002 година)

4. Европска конвенција за правниот статус на децата родени вонбрачно, 1975 година (стапи на сила на 1 март 2003 година)

5. Европска конвенција за признавање извршување одлуки за старателство врз деца и за враќање старателство врз деца, 1980 година (стапи на сила на 1 март 2003 година)

6. Европска конвенција за остварување на правата на децата, 1996 година (стапи на сила на 1 мај 2003 година)

7. Дополнителен протокол кон конвенцијата за правата на детето за продажба на деца, детска проституција и детска порнографија, 2000 година (стапи на сила на 17 ноември 2003 година)

8. Конвенција за акција против трговија со луѓе на Советот на Европа, 2005 година (стапи на сила на 1 септември 2009 година)

 Значајно место во заштитата на децата, исто така, имаат и Милениумските развојни цели на ОН и други документи со кои се врши постапно приближување до европското законодавство.   

Имајќи во предвид дека поголемиот дел од децата на улица/уличните деца се од ромската заеница, значајно е да истакнеме дека на ниво на Европа и во нашата земја се реализира Декадата за вклучување на Ромите (2005–2015). Носител на активностите во рамките на Декадата е Владата на Република Македонија, додека МТСП се јавува во улога на координатор на меѓуминистерската работна група. Покрај претставниците од министерствата, во работната група се вклучени и претставници на невладините ромски организации. Како резултат на работата на работната група произлезени се четири (4) акциски планови и тоа: Акциски план за вработување,  Акциски план за здравство, Акциски план за домување и Акциски план за образовнаие. Со лансирањето на Декадата за вклучување на Ромите на 8 април 2005, официјално се промовирани и Акциските планови во РМ.   

2. Водечки принципи и нивна определба
Мултидисциплинарниот протокол за постапување со деца на улица/улични деца ги почитува и следи основните/водечките принципи кои се однесуваат на заштитата на децата воопшто и посебно заштитата на децата од оваа целна група. Водечки принципи кои ги почитува и врз кои се темели овој протокол се следниве:

1. Право на детето на живот, опстанок и развој
2. Право на неповредливост и заштита на детето
3. Недискриминација и еднаквост на можностите
4. Најдобриот интерес на детето
5. Право на детето на семејство
6. Активна партиципација на детето и насоченост кон него
7. Плурализам во обезбедувањето на услугите од социјална заштита

8. Холистички приод со вклученост на семејството 
9. Мултисекторски приод
10. Универзален приод
11. Одговорност
12. Прилагоденост на секое дете во зависност од потребите
13. Стандардни процедури и механизми
Принцип 1 - Право на детето на живот, опстанок и развој 
Ова е појдовниот, најосновен принцип од кој произлегуваат сите други принципи кои се однесуваат како на сите деца, така и на децата на улица/улични деца, а кој е содржан во Уставот на РМ, а исто така е содржан и во сите меѓународни конвенции и документи. Тој подразбира дека секое дете, следствено и децата на улица/улични деца има/имаат неприкосновено право на живот и опстанок, што значи неповредливост на ова основно право, што дава основа за натамошен развој на овие деца. Протоколот го следи овој принцип со цел овозможување на подобра основа за заштита на овие основни права на детето.

Принцип  2 - Право на неповредливост и заштита на детето  

Мултидисциплинарниот протокол го следи и почитува и овој основен принцип содржан во националната легислатива и меѓународните документи. Овој принцип подразбира право на детето на целокупна заштита и негово право на неповредливост. Ова е посебно важно за деца на улица/улични деца, кај кои заштитата на децата е на најниско можно ниво. Со почитувањето на овој принцип, овој протокол води грижа за почитувањето на правото на неповредливост на детето.

Принцип  3 - Недискриминација и еднаквост на можностите 

Овој  принцип подразбира дека децата на улица/улични деца не треба да бидат дискриминирани по ниедна основа и дека треба да имаат еднакви можности за најголеми достигнувања како и сите други деца, без разлика на нивниот пол, способности, раса, националност, вероисповест, животни околности и возраст. Протоколот го следи и заштитува овој принцип, со што создава солидна и документирана основа за недискриминативен став кон овие деца, со што ги зголемува нивните шанси за добросостојба и социјално вклучување во општеството.

Принцип 4 -  Најдобриот интерес на детето 

Мултидисциплинарниот протокол го следи и почитува овој  водечки принцип кој не е уставно начело како претходните три, но е содржан во другите законски акти кои се однесуваат на децата преку одредби во кои се нагласува потребата да се постапува според најдобрите интереси на детето. Овој термин се уште не е точно определен и не е прецизирано што точно се подразбира под поимот - најдобри интереси на детето, но во основа е позитивна прокламација која бара во секој момент да се постапува во согласност со она што за детето е од најголема важност и потреба. Со оглед на важноста на овој принцип, протоколот го истакнува начелото за најдобар интерес на децата на улица/улични деца во РМ, со тоа поттикнувајќи ги сите индивидуи и институции кои се во допир со овие деца да бидат свесни за своите постапки и истите да ги насочат кон најдобриот интерес на овие деца.  
Принцип  5 - Право на детето на семејство 

Овој водечки принцип кој е содржан во  националната легислатива и меѓународните конвенции и документи, подразбира дека овие деца имаат еднакво право на семејство како и сите други деца, што подразбира право на родителска грижа, заштита, добро постапување, задоволување на сите основни потреби на детето (храна, облека, дом итн.) итн. Со оглед на тоа дека кај оваа целна група ова право не е обезбедено целосно или делумно, овој протокол го следи и почитува овој водечки принцип преку негово истакнување и охрабрување на индивидуите и институциите за делување во правец на обезбедување на ова основно детско право.

Принцип  6 - Активна партиципација на детето и насоченост кон него 
Принципот - активна партиципација на детето и насоченост кон него - предвидува право на секое дете да формира свое мислење и став и да ги искаже и артикулира истите секогаш кога смета дека тоа му е потребно, без разлика на возраста. Тоа подразбира дека детето има право да биде активно вклучено во сите општествени текови, а посебно кога се во прашање неговите интереси. Тоа треба да биде и поттикнувано за активно учество и сите активности кои возрасните ги преземаат, а се однесуваат на децата, треба да ги земаат во предвид ставовите на самите деца околу односното прашање од интерес. Мултидисциплинарниот протокол го нагласува овој важен принцип и го поттикнува преку стандардизиран начин на постапување со овие деца, како и преку предвиденото создавање на план за индивидуална работа со секое поединечно дете во ЦСР . Со тоа, овозможува усогласеност со нивните ставови и активно вклучување на децата и целосна насоченост кон нив.

Принцип 7 - Плурализам во обезбедувањето на услугите од социјалната заштита

Принципот на плурализам во обезбедувањето на услугите од социјалната заштита претставува начело според кое се обезбедува достапност до сите расположливи услуги од социјалната заштита и нивно сеопфатно користење од сите корисници. Мултидисциплинарниот протокол поттикнува сеопфатно искористување на сите форми на услуги од социјалната заштита за децата на улица/уличните деца во РМ.  

Принцип  8 - Холистички приод со вклученост на семејството

Мултидисциплинарниот протокол за постапување со деца на улица/улични деца го следи и почитува принципот за холистички приод, што значи дека го зема в предвид целосното разбирање на овие деца во контекст на нивните семејства (потесно семејство: родители/старатели, браќа, сестри и пошироко семејство), образовниот систем, како и поширокиот културен и општествен контекст на средината во која тие растат. Со овој протокол, се создава подобро разбирање на контекстот на животот  на овие деца и овозможување на полесно наоѓање начин за сеопфатна акција за подобрување на квалитетот на нивниот живот. Меѓу другото, тоа е предвидено и во делот за програмите за работа со овие деца преку предлог за изработка на план за индивидуална работа со децата и нивните семејства. 

Принцип  9 - Мултисекторски приод 
Овој принцип подразбира приод кој почива на темелите на изградена, организирана и стандардизирана вмрежена законска соработка на сите релевантни владини и невладини организации и институции, како и поединци кои се директно и индиректно вклучени во проблемот деца на улица/улични деца, преку мултисекторска вклученост согласно со надлежносите на секоја институција, сектор и поединец, а која се однесува на деца на улица/улични деца. Во РМ овој мултисекторски приод подразбира: силна соработка помеѓу професионалците која ќе биде базирана на: заемно почитување; партнерска соработка која води кон иста заемна цел; размена на информации и  процеси; силна и одржлива комуникација; одговорност на секоја одговорна странка; доверба во одговорноста и стручноста на институциите и поединците кои соработуваат; базираност на националните закони и меѓународните документи итн. 

Принцип  10 - Универзален приод 

Овој принцип подразбира дека протоколот е наменет за универзална употреба од страна на сите релевантни институции и поединци на територијата на РМ кои се директно и индиректно вклучени во појавата деца на улица/улични деца. Тоа значи дека тој е употреблив за сите професионалци и други лица од РМ кои ќе дојдат или се во допир со појавата деца на улица/улични деца. Принципот на универзалност е потребен од причина што проблемот од интерес во овој протокол е широк, универзален проблем на македонското општество и како таков подразбира достапност на процедурите и процесите содржани во овој протокол до сите кои се во допир со појавата: полиција, стручни лица, родители/стартели, роднини, службеници  итн.

Принцип 11 - Одговорност  

Под овој принцип се подразбира точна определба на одговорностите и ингеренциите на секоја вклучена институција и поединец во појавата деца на улица/улични деца на територијата на РМ. Одговорноста е носечки столб на морално/етичкиот и професионалниот аспект на протоколот, што подразбира максимално заложување на сите вклучени субјекти за почитување на своите обврски, должности и активности и ефектот на истите врз децата од целната група. 

Принцип 12 - Прилагоденост на секое дете во зависност од потребите 

Овој принцип подразбира дека протоколот за постапување со деца на улица/улични деца во РМ води сметка за прилагодување на активностите и постапките како составен дел од постапувањето со овие деца кон специфичните индивидуални потреби на секое дете посебно со оглед на посебноста на неговите карактеристики (пол., возраст, лични особености, развој итн.). Исто така, протоколот води сметка и за уникатноста на средината во која секое дете живее (семејна средина, околина, влијанија на општеството, односи итн.), меѓу другото и преку изработката на план за индивидуална работа со секое дете посебно и вклучување на семејството во тој индивидуален план. Една од главните причини за почитување на овој принцип е потребата со овој протокол да се создаде долготрајна основа за решавање на овој социјален проблем, а со цел подобрување на квалитетот на живот на овие деца.

Принцип 13 -  Стандардни процедури и механизми 

Овој принцип подразбира дека со протоколот се создава основа за обединување на повеќе стандардизирани процедури и протоколи помеѓу институциите во една вмрежена комплексна многустрана процедура за побрзо, поефикасно и потемелно постапување со деца на улица/улични деца во РМ. Воедно, со почитувањето на овој принцип се овозможува едноставна употреба на овој протокол од страна на сите субјекти вклучени во постапување со овие  деца.

3. Општа цел (мисија) на протоколот

Унифициран, стандардизиран и единствен начин на постапување (идентификување и упатување) со децата на улица/улични деца на територијата на РМ кој преку мултидисциплинарен и мултисекторски приод создава основа за оттргнување на овие деца од улица, нивна заштита и целосно вклучување во општеството.

3.1.  Основни оперативни цели на протоколот

· Објективен концепт за стандардизирано и унифицирано постапување (идентификување и упатување) со деца на улица/улични деца на територијата на РМ.
· Конкретизација и демистификација на појавата деца на улица/ улични деца на територијата на РМ и конкретно постапување со нив, со цел подобрување на квалитетот на нивниот живот и обезбедување на нивна реална заштита. 

· Јасна, едноставна и стандардизирана мултидисциплинарна рамка за постапување со деца на улица/улични деца на територијата на РМ, преку почитување на принципот на вмрежена меѓуинституционална соработка и координација, како на државно/владино, така и на невладино ниво.

· Ефективна оперативна процедура која ќе придонесе кон брза, навремена, правилна и ефикасна реакција и координација при идентификување и потреба од упатување на овие деца до надлежните институции.

· Практична примена на националната законска регулатива со која се опфатени децата, како и на меѓународните документи и конвенции кои се однесуваат на нив.

· Начин на постапување кој во прв план го става самото дете.

4.  Специфични  цели на протоколот

Со доставување на протоколот до сите релевантини институции, односно професионалци кои работат со децата на улица/уличните деца, ќе се обезбеди:

· Достапност до стручните и професионалните начини за постапување со деца на улица/ улични деца на територијата на РМ 

· Почитување на правата на децата.

· Заштита на децата на улица/улични деца на територијата на РМ од сите негативни влијанија и појави кои им се закануваат (физичка злоупотреба, сексуална злоупотреба, експлоатација итн.).

· Почитување на правото на здравствена заштита на овие деца.

· Почитување на правото на децата на образование.

· Целосна интеграција на овие деца кон примарните семејства преку почитување на процедурите за постапување со нив и обезбедување контакт со нивните родители.

· Директен пристап на сите вклучени институции и поединци до важни релевантни информации, документи, формулари итн.

· Активна партиципација на родителите со едукација за вклучување.

5. Главни партнери за соработка 
5.1.  Министерство за труд и социјална политика

Министерството за труд и социјална политика ја креира политиката и стратегиите за превенција и социјална заштита, воедно ги развива иституционалните и вонинституционалните форми на заштита на ранливите  групи на граѓаните во Р. Македонија. Како одговорна институција за меѓуопштинските центри за социјална работа и установите за социјална заштита, МТСП врши надзор над законитоста на работењето на истите. Во делокругот на работењето на МТСП е и донесувањето на закони и подзаконски акти. 
5.1.1. Завод за социјални дејности 
Заводот за социјални дејности како истражувачко - развојна инстиуција која ги следи и проучува социјалните појави, одговорна е за вршење на стручен надзор на работата на ЦСР (и на ДЦ како нивни составни единици), УСЗ, професионалците и другите даватели на социјални услуги. Покрај тоа, ЗСД изготвува методолошки упатства за работа со различни целни групи, врши анализи и предлага превентивни мерки, согласно со состојбата. ЗСД, исто така, организира советувања, обуки и секојдневна стручна поддршка на професионалците во ЦСР. 

5.1.2. Меѓуопштински центри за социјална работа 

Во Р. Македонија има 30 меѓуопштински центри за социјална работа, преку кои се остварува социјалната заштита како организирана дејност од страна на државата за спречување и надминување на основните социјални ризици со кои се среќава граѓанинот и семејството во текот на животот. Тие се поливалентни организации и како територијални единици ги задоволуват потребите од социјална заштита на населението од неколку општини. 
ЈУМЦСР е одговорна институција за оваа категорија на деца во ризик и  делокругот на професионалната работа на стручните работници опфаќа лоцирање, идентификација, евиденција, третман, воспоставување соработка со релевантни институции и следење на децата на улица/уличните деца. ЦСР како орган за старателство, исто така, врши и надзор над вршењето на родителското право, предлага превентивни и репресивни мерки, иницира постапки за одземање на родителското право и поднесување на прекршочни и кривични пријави за родителите, при тоа соработувајќи со МВР, Основното јавно обвинителство (ОЈО) и судовите.  Редовна постапка на ЈУМЦСР за децата на улица/уличните деца е и постапката за ставање на истите под старателство, сместување во згрижувачко семејство, постапка за оформување на лична документација на родителите и на децата, вклучување на децата во образовните институции преку известување на државниот просветен инспекторат (ДПИ) и обезбедување на здравствена заштита преку известување на месно надлежниот здравствен дом (ЗД). Доколку детето успешно се реинтегрира во семејството, односно родителите повеќе не го поттикнуваат детето да престојува на улица, ЦСР врши евалуација при што се следи детето, посетата на училиште, развојот на неговите способности во училиштето, дали е социјализирано и каде го поминува неговото слободно време.  

  
По идентификацијата и евиденцијата, меѓуопштинскиот центар за социјална работа како надлежен орган прави избор од институционалните и вон - институционалните форми за заштита на детето. Доколку тимовите од НВО или ЛС идентификуваат дете на улица, истите се должни да го известат месно надлежниот ЦСР. Во рамките на надзорот над родителското право, ЦСР, исто така можат да покренат некоја од склопот на превентивните или репресивни мерки врз родителот или родителите.  По лоцирањето, идентификацијата и проценката детето може да биде упатено во:
· Дневен центар за деца на улица/улични деца. Постаката за упатување во ДЦ  подразбира информирање на родителот за придобивките од посетата на ДЦ, како и активностите кои се спроведуваат со децата од страна на стручниот тим при ДЦ. Во постапката на информирање се става акцент на мотивирањето на родителот да даде согласност за неговото дете да посетува ДЦ. Доколку ЦРС не располага со капацитет за сместување од овој вид, истиот може да упати дете во ДЦ кој го раководи НВО или ЛС. 
· ЈУ Детски дом “11 Октомври” - Скопје .Доколку стручниот тим открие дека детето е злоупотребувано или грубо се занемарувани родителските должности, ЦСР покренува постапка за одземање на родителското право и во исто време го известува МВР. Родителското право може да се одземе за одреден временски период или во потполност. Откако ќе се одземе родителското право или во текот на постапката органот за старателство може да го упати детето во Домот за деца без родители и родителска грижа “11 Октомври”.  
· Доколку детето се карактеризира со воспитно социјални проблеми и е на возраст помеѓу 7 и 18 години се упатува во ЈУ за згрижување на деца и младинци со воспитно – социјални проблеми - Скопје, додека пак ако кај детето е констатирано нарушување во поведението (и е на возраст од 10 до 18 години) и му е изречена воспитна мерка упатување во воспитна установа детето се упатува во ЈУ Завод за згрижување, воспитување и образование на деца деца и младинци” Ранка Милановиќ” - Скопје.   

· Доколку детето на улица е со попреченост, согласно со неговата попреченост се упатува во ДЦ за деца со ментална попреченост, во инстиуција за лица со физичка попреченост, мал групен дом...
· Детето може да биде упатено и во соодветно згрижувачко семејство.
5.1.3. Дневен центар за деца на улица/улични деца

Дневен центар за деца на улица/улични деца во РМ може да биде основан од страна на државата, НВО, ЛС, како и по иницијатива од приватниот сектор.

Дневните центри за улични деца/деца на улица на децата и на членовите на нивните семејства им обезбедуваат лична хигиена, исхрана, воспитно-едукативни услуги, советувалишна работа, културно-забавни и рекреативни активности (Закон за социјална заштита бр.79/ 2009). За работата во ДЦ ангажиран е тим од професионалци кои ги спроведваат активностите пропишани со закон. Мултидисциплинарниот тим работи со децата кои престојуваат во дневниот центар и согласно со карактеристиките на детето изготвува индивидуален план за работа. Индивидуалниот план вклучува воспитание, стекнување на основни хигиенски навики, образовни активности и друго и  ДЦ го изготвува во консултација со сите релевантни партнери/институции (ЦСР, МОН, ДПИ, МЗ и ЗД). Исто така, ДЦ работи и со родителите на децата кои престојуваат во дневниот центар преку советувалиштето кое е составен дел на ДЦ.     

5.2. Министерство за внатрешни работи 

МВР на Република Македонија е орган на државна управа надлежен да врши: заштита на животот, личната сигурност и имотот на луѓето, заштита на слободите и правата на човекот и граѓанинот загарантирани со Устав, спречување на вршење на кривични дела и прекршоци, откривање и фаќање на сторителите на кривични дела и нивно предавање на надлежните органи, безбедност во сообраќајот и сл. Во однос на сторителите на кривични дела таа се јавува и како репресивен, но и како орган кој дејствува превентивно. Во исто време ги информира граѓаните како да се заштитат од криминални активности, како да не станат жртви на таква активност, но и презема конкретни оперативно -  превентивни мерки кои треба да спречат вршење на кривични дела или пак да овозможат брзо и ефикасно откривање на сторителот на кривичното дело. Во делокругот на работењето на МВР е документирање и докажување на извршените дела и поднесување на кривични и прекршочни пријави. При извршувањето на службените должности доколку полицискиот службеник затекне дете на улица, истиот е должен да преземе соодветни активности и мерки за отстранување на детето од улица.

5.3.  Министерство за образовние и наука 
Министерството за образование и наука е одговорно за образовниот процес, односно вклучување на сите деца како и децата на улица/уличните деца во образовните инстиуции. Како и сите други деца, така и децата на улица/улични деца подлежат на Законот за задолжително основно и средно образование. За сите ученици вклучени во задолжителното основно и средно образование, Министерството за образование и наука, обезбедува бесплатни учебници. МОН во соработка со други организации и донатори врши стипендирање на учениците од ранливите категории и деца во ризик, со цел подобрување на вклучувањето во образованието, редовното присуство на наставата, подобрување на успехот и намалувањето на напуштањето на задолжителното образование. 

Училиштата со активно вклучување на стручните соработници, наставниците, раководните и управните тела, преку одредени индикатори за присуството и однесувањето на учениците, имаат улога во детектирањето и превенцијата на појавата на деца на улица/улични деца, нивно прифаќање, поддршка и интегрирање во воспитно-образовниот процес.

Државниот просветен инспекторат да ја јакне својата улога во следењето на вклучувањето на учениците во задолжителното образование и да презема мерки во рамките на своите овластувања, кои ќе придонесат за подобрување на вклучувањето на децата на улица и нивно задржување во воспитно-образовниот процес. 
5.4. Министерство за здравство  

Министерството за здравство ја обезбедува здравствената заштита на сите граѓани на Р.М. Имајќи во предвид дека станува збор за категорија на граѓани, односно деца кои најчесто немаат здравствено осигурување, Владата на РМ преку МЗ и донесената Програма за обезбедување на здравстена заштита на категорија на граѓани кои не можат по ниедна основа да бидат осигурени, ја обезбедува здравствената заштита и грижа за децата на улица (систематски прегледи, преглед на забите, отворање на картон за имунизација и спроведување на истата, лекување на болести и упатување во установи за секундарна и терцијарна заштита. Здравствените домови како активни партнери во постапувањето со деца на улица/улични деца во ДЦ, при изведувањето на систематските прегледи можат да идентификуваат деца кај кои постојат видливи знаци на физичко или емоционално злоупотребување, како и знаци на запоставување и запоставување и немарно постапување. Здравствените работници можат да го откријат потенцијалното или постоечкото злоупотребување по претходно укажување од наставниците, односно  педагошко-психолошките служби при училиштата или пак самостојно низ извршувањето на систематските прегледи. Исто така, здравствените работници од патронажните служби, можат покрај другото, да забележат евентуално постоење на нарушени односи во семејствата на децата, но и да го регистрираат нивниот социо-економскиот статус. Тие, исто така, можат да откријат и неевидентирани и невакцинирани деца, како и деца кои не посетуваат настава, по што можат да го известат месно наделжниот ЦСР.

5.5.  Министерство за правда 

Министерството за правда како носител на извршната власт има надлежност да ги подготвува и доставува до Владата и Собранието на Република Македонија на усвојување, Законот за малолетничка правда, Законот за кривична постапка, Законот за извршување  на санкциите, Законот за матична евиденција и Кривичниот законик на Република Македонија. 
Од 1.1.2010 година функционира Управата за водење на матичните книги, која како орган во состав на Министерството за правда со својство на правно лице е основана согласно со член 1 од Законот за изменување и дополнување на Законот за матична евиденција (Службен весник на Република Македонија бр.98/2008). Основна надлежност на Управата, согласно со овој закон, е водење на матичните книги на родени, венчани и умрени, нивна заштита и чување, издавање на изводи, уверенија, преписи и копии врз основа на матичните книги, водење на постапка и составување на записник за најдено дете, обновување на уништени, оштетени или исчезнати матични книги. 
5.6. Министерство за локална самоуправа 

Министерстото за локална самоуправа и општините развиваат форми на институционална и вон институционална заштита, соработуваат со сите релевантни институции и поддржуваат програми и активности на владините институции  и на  НВО секторот. ЛС го известува МЦСР во случај на појава на деца на улица/улични деца на својата територија, како преку своите редовни активности, така и преку планирани акции за идентификација.
5.7.  Невладини организации

Невладините организации имаат значајна улога во обезбедувњето на сервиси за загрозени групи на граѓани. Иако Македонија се обидува да биде во чекор со развиените земји во однос на развојот на граѓанското општество, сепак истиот е недоволно развиен. Тоа се должи на отежнат пристапот до фондовите, недоволна финансиска поддршка од државата и неповолната економска состојба во приватниот сектор, со што се помалку се донираат средства за реализација на активностите на невладиниот сектор. 

Покрај неповолните услови, со право можеме да заклучиме дека невладиниот сектор во Македонија реализира проекти и активности со минимална финансиска поддршка и најчесто на волонтерска основа со голем ентузијазам. 

Како што веќе е споменато во Македонија има низа од ДЦ кои се раководени од НВО и реализираат активности за помош и згрижување на децата на улица/уличните деца. Тие самостојно ги идентификуваат и евидентираат децата на улица/уличните деца и ги упатуваат во ДЦ кои се раководени од матичната НВО. НВО активно учествува и во процесот на евалуација на развојот на детето и контрола на целиот процес, предвиден со индивидуалните планови преку постојана консултација со ЦСР. 

6. Целна група

6.1. Работна дефиниција  

Терминот улични деца/деца на улица  не е точно определен ниту во домашната ниту во светската литература. Генерално под овој поим се подразбираат малолетни лица на возраст од 0-18 години кои егзистираат на улица и кои се лишени од семејна грижа. Според определбите на УНИЦЕФ, овој поим се дели во две основни поткатегории :
1. Деца на улица – деца кои најголемиот дел од времето го поминуваат на улица иако имаат свои семејства и домови. Најчестата причина за тоа е отсуството на родителска грижа, но и лошите социо-економски услови на нивните семејства. Нивното поведение најчесто се сведува на социјално пермисивно: собирање отпадни суровини, разни предмети; вршење разни работни услуги; препродавање, но неретко поведението добива и асоцијално и непермисивно значење: питачење, безделничење а понекогаш нивното поведение е и антисоцијално и престапно: вршење на кражби, проституирање, користење дроги и психотропни супстанции итн. 

2. Улични деца – деца кои буквално живеат на улица (или надвор од нормална семејна средина) постојано. Кај овие деца отсуствува родителска грижа и заштита, без разлика дали тие го напуштиле домот/родителите/старателите или пак родителите/старателите ги напуштиле нив. Понекогаш може да постојат семејни врски, но тие се многу слаби, повремени и незначителни во поглед на потребите на детето за грижа и заштита. Најчесто тие питачат или пребаруваат по контејнери за да преживеат, а неретко вршат и различни видови работни активности. Понекогаш и кај овие деца се среќаваат асоцијални или пак антисоцијални поведенија затоа што кај нив ризикот на егзистенцијата е уште поголем. 
6.2.  Деца на улица/улични деца во Република Македонија

Кога станува збор за појавата на деца на улица/улични деца во РМ и за определбата на поимот во тој контекст, може да се каже дека кај нас всушност постојат само деца на улица. Имено, повеќето истражувања и анализи (2001; 2004; 2005) покажаа дека во РМ не постојат во вистинска смисла на зборот улични деца, туку дека децата кои престојуваат на улица имаат домови и семејства, но економската состојба на семејствата е на многу ниско ниво и отсуствува родителска грижа и заштита. Повеќето семејства на овие деца примаат некаков вид социјална помош од државата или од меѓународните организации. Најголемиот процент деца на улица во РМ се од ромска националност, а потоа следат децата од македонската, албанската, турската и другите националности. Поголем процент од децата на улица се од машки пол за разлика од девојчињата кои се помалку застапени. Најчести поведенија кај децата на улица во РМ се од просоцијален и пермисивен карактер (собирање предмети, вршење работни активности и др.), но понекогаш се присутни и асоцијални и непермисивни поведенија (питачење, безделничење, талкање и др.), па и антисоцијални поведенија како: вршење на кражби, проституција итн.

7. Општа определба на поимот злоупотреба и занемарување на деца и видови на злоупотреба и занемарување на деца   
7.1. Општа определба

Општите определби кои се однесуваат на злоупотребата и занемарувањето на децата се во согласност со одредбите на Конвенцијата на обединетите нации за правата на детето и со консултациите за спречување на злоупотребата на децата во светската здравствена организација и истите се содржани во овие меѓународни документи (Childrens Acts, 1989, 2004).

Според основната определба, злоупотребата или пак занемарувањето на детето ги опфаќа сите облици на физичко и/или емоционално злоупотребување, сексуална злоупотреба, немарно постапување со детето, како и економска или пак друг вид експлоатација, што доведува до вистинско или потенцијално нарушување на здравјето на детето, неговиот опстанок/преживување, развојот или достоинството во рамката на односот кој вклучува одговорност, доверба или моќ (СЗО, 1999). 

 Според одредбите на конвенцијата за заштита на правата на детето и негова заштита од злоупотреба и занемарување, некои од основните и најзастапените облици на истите се следниве : 

· Физичка злоупотреба
· Сексуална злоупотреба
· Емоционална злоупотреба
· Занемарување и немарно постапување
· Експлоатација
· Злоупотреба на  алкохол, никотин, дроги и психотропни супстанции заради занемарување и отсуство на родителска грижа
· Трговија со луѓе како последица на отсуството на родителска грижа и препуштеност на улицата.

7.2. Физичка злоупотреба

Под физичка злоупотреба се подразбира однесување кон детето кое доведува до вистинско/реално или потенцијално повредување на детето, преку правење или неправење нешто кое логички може да се смета дека спаѓа во доменот на контрола од страна на родителите или од особа која има одговорност, моќ или доверба во однос на детето. Дејствата на злоупотребување може да се еднократни или пак повторувани. 

Примери за дејства кои влегуваат во редот на физичко злоупотребување се следниве: удирање, клоцање, туркање, силно тресење, давење со раце, фрлање, труење на детето, потпалување, пропуштање да му се даде лек на детето, посипување со врела вода, намерно предизвикување симптоми на болест кај детето, оставање на детето на врела пареа, насилно штипење, гребење итн. 
7.3. Сексуална злоупотреба

Под сексуална злоупотреба на дете се подразбира вклучување на детето во сексуална активност која тоа не ја разбира, со која не  согласува или за која не е развојно психофизички дораснато или пак вклучување на детето во активност која се коси со општоприфатените социјални забрани на општеството. 
   Под сексуално злоставување се подразбираат повеќе различни дејства: наведување на детето за учество во сексуални активности (контактни дејства: сексуален однос, сексуално дразнење и допирање итн.; неконтактни дејства: изложување на детското тело на погледи, егзибиционизам, воајеризам итн.), присилување на детето на сексуални активности за кои не е согласно (вклучително и силување, сексуално понижување итн.),сексуална  експлоатација (проституција, детска порнографија итн.), наведување на читање порнографска литература итн. 
7.4. Емоционална злоупотреба

Под емоционална злоупотреба се подразбираат постапки, однесувања и релации на одговорните кои имаат моќ, одговорност и доверба врз/кај децата, а кои вистински или потенцијално негативно влијаат на емоционалниот живот на детето и неговата емоционална зрелост и развој. Некои од овие постапки, релации или пак однесувања подразбираат: закани за напуштање или наштетување, недостаток на близок контакт со родителите/старателите, понижување, емоционално тормозење, претерана контрола на детето и претерано ограничување на слободата за одлучување и постапување, навлегување во приватноста и интимата на детето, претерано прекорување, вербални навреди и пцовки, емоционална изолација, отстранување на детето од социјалните мрежи кои се здрави за неговиот емоционален и социјален развој (отпишување од секции, спортски клубови, забрана за дружење со други деца итн.), оневозможување на добар емоционален модел во семејството, омаловажување, оцрнување, застрашување, дискриминирање, отфрлање, изложување на детето на сцени на семејно насилство итн.

7.5. Занемарување и немарно постапување 

Занемарувањето и немарното постапување со детето подразбира отсуство на грижа и нега кај родителот односно кај друга особа која преземала одговорност за детето за обезбедување на основните услови и средства за сестран развој на детето во сите области. Тоа значи, дека одговорното лице немарно постапува со детето и не се грижи за основните потреби на детето во сите важни области : здравство, образование, емоционален и социјален развој, исхрана, сместување, безбедни животни услови (струја, вода, затоплување, хигиена, облека итн.) итн., со што го нарушува здравјето на детето и неговиот физички, ментален, духовен, морален или пак социјален развој. Под немарно постапување и занемарување се подразбира и : пропусти во правилниот надзор и заштита на детето од повредување, игнорирање на здравствените и физичките потреби на детето (хигиена, храна, вода, лекарства кога се потребни), немарен однос кон здравствената нега и заштита на детето, занемарување на образовните потреби на детето, негрижа за општите услови за живот (облека, затоплување, струја итн.).

7.6. Експлоатација

Под експлоатација на дете се подразбира секој вид на комерцијално и секој друг вид искористување на детето за било каков вид корист на други особи : користење на детето за работа, проституирање, користење на детето за порнографски претстави или снимање порнографски материјал, киднапирање деца, со цел сексуално искористување или пак нивна продажба итн. Овие активности го нарушуваат физичкото и/или менталното здравје на детето и предизвикуваат пореметување, односно нарушување на моралниот, социјалниот и емоционалниот развој на детето. 

7.7. Злоупотреба на алкохол, никотин, дроги и психотропни супстанции заради занемарување и отсуство на родителска грижа

Под поимот зависност воопшто, се подразбира состојбата на злоупотреба на некоја супстанца (алкохол, никотин, дроги итн.) од која не е можно да се излезе само со силна волја. Тоа е состојба во која организмот се менува, како психолошки, така и биолошки и хемиски.

Поимот алокохолизам е медицински термин кој опфаќа неколку параметри за да може да се прогласи за присутен проблем :

· Пиењето станува приоритетно пред другите животни активности, тоа станува неодложно, компулзивно
· Се појавува толеранција на супстанцата, што значи дека се потребни се поголеми количества за да се постигне пијанство и

· Појава на апстиненцијални симптоми (тремор, вознемиреност, депресија) кои се јавуваат при кратка апстиненција од алкохол, а се намалуваат со конзумирање нови количества алкохол.
   Под поимот никотинизам се подразбира зависност од цигари кои го содржат никотинот во различни концентрации, односно неодложна потреба од се поголеми количества никотин заради задоволување на зависноста. 

   Под поимот зависност од дроги се подразбира патолошка состојба заради консумација на дроги и психотропни супстанци, при која зависноста побарува се поголеми количини дрога која мора неодложно да се прими. Терминот подразбира уште и компулзивна потрага по дрога, ранливост во физичка и психичка смисла и намалена/забавена способност за восприемање со сетилата. Според класификацијата за ментални растројства и болести ДСМ-4 постојат три стадиуми на зависност од дроги :

1. Преокупација/Антиципација
2. Интоксикација и

3. Апстиненцијален негативен ефект
7.8.  Трговија со луѓе како последица на отсуството на родителска грижа и препуштеност на улицата

   Под поимот трговија со луѓе се подразбира нелегална трговија со луѓе во која преку употреба на сила, сериозна закана, присилување или пак преку разни видови измама и доведување во заблуда, се присилува друго лице на разни видови присилни активности : проституција, присилна работа, присилен брак, присилна фертилизација, присилно потчинување итн. Во основата на трговијата со луѓе е аспектот на ропството.

   Уличните деца/деца на улица се секојдневно повеќекратно изложени на ризикот да станат жртви на било кој од наведените видови злоупотреба или занемарување поради условите на живот, отсуството на родителска грижа, заштита и контрола, како и лесната достапност за потенцијалните стротители.   

II. ОПЕРАТИВЕН ДЕЛ 

ИДЕНТИФИКАЦИЈА И УПАТУВАЊЕ

1. Идентификација 

 1.1. Дефинирање на поимот идентификација на деца на улица/улични деца

Процесот на идентификација претставува лоцирање и евидентирање на деца на улица/улични деца и опфаќа: известување до надлежниот орган за деца на улица/улични деца, евидентирање на детето на улица во својата база на податоци, како и обезбедување на негова понатамошна заштита. Одговорна институција за оваа категорија на деца е месно надлежниот Меѓуопштински центар за социјална работа, односно центарот кој се наоѓа во непосредна близина на местото каде е лоцирано детето. Стручниот тим при ЦСР го врши идентификувањето, евиденцијата и упатувањето на детето.

 1.2. Членови на тимот за идентификација и упатување на деца на улица/улични деца

По известувањето за присуство на деца на улица/улични деца, следува процесот на идентификација и упатување кое го спроведува соодветен тим.


Процесот на идентификација и упатување на деца на улица може да се остварува со тимови од:

· Меѓуопштинските центри за социјална работа. Тимовите се составени од стручни профили од ЦСР. По исклучок, доколку кадровските можности го дозволуваат тоа и по барање на одговорните лица при ЦСР, може да се вклучат во идентификацијата и упатувањето и тимовите односно вработените во ДЦ.

· Невладините организации и Локалната самоуправа. 


Најчесто и во двата случаи тимовите се составени од социјален работник, психолог и педагог.


Претставник/ци од МВР е/се дел од тимот во организираните акции  на ЦСР кои асистира/ат и преземаат активности во рамките на законските овластувања (поднесува/ат прекршочни и кривични пријави).

 1.3. Задачи и одговорности на тимот во процесот идентификација и евиденција


Тимот е должен по претходно известување или како дел од планирани активности на терен да ги открие, идентификува и упатува децата на улица во соодветна институција, згрижувачко семејство или ДЦ, а со тоа да обезбеди и нивна заштита. Исто така, тимот е должен да обезбеди и здравствена заштита за децата преку известување на месно надлежниот ЦСР и да започне процес за вклучување на децата во образовна институција. Тимовите задолжително треба да ја известуваat ЛС при појава на деца на улица/улични деца, преку контакт со лице одредено од страна на ЛС. 
2. Упатување

2.1.  Дефинирање на поимот упатување на деца на улица

Поимот упатување може да се однесува на упатување на дете во ДЦ, во дом за деца без родители и родителска грижа, во установа за сместување на деца и младинци со воспитно – социјални проблеми, установа за сместување на деца и младинци со нарушено поведение и во згрижувачко семејство. Со самото упатување детето се дислоцира од улицата и непосредно му се обезбедува заштита.  

2.2.  Постапки, начини и мерки во процесот на упатување и редослед на истите

По идентификацијата, евиденцијата и проценката на детето, меѓуопштинскиот центар за социјална работа како надлежен орган за старателство прави избор од институционалните и вон - институционалните форми за заштита на детето. ЦСР секогаш постапува согласно со законите и го поддржува принципот за најдобар интерес на детето, водејќи грижа за индивидуалните потреби на секое дете. Доколку претставници од МВР, НВО или ЛС идентификуваат дете на улица, истите се должни да го известат месно надлежниот ЦСР. Во рамките на надзорот над родителското право  ЦСР, исто така можат да покрененат некоја од склопот на превентивните или репресивните мерки врз родителот или родителите.  
3. Фази во процесот на идентификација и упатување на деца на улица/улични деца

1. Известувањето за присуство на деца на улица/улични деца може да ја направат стручните работници при ЦСР, МВР, здравствени  установи, НВО секторот, родители, граѓани, соседи, училиштата, преставници на ЛС или пак други лица. Известувањето може да се направи телефонски, со писмен допис или пак со увид на терен. Вo случај на присуство на деца на улица-странци се известува транзитниот центар за странци при МВР во чиј состав постои и центар за прифаќање на деца.

Известување за присутност на деца на улица може да го направат граѓаните на телефонските броеви во полицијата и во центрите за социјална работа (Табела 1). 

Табела бр.1: Телефонски броеви на институции надлежни за известување 

	Град
	Институција
	Телефон

	Република Македонија
	МВР
	192

	Берово
	ЈУМЦСР
	033/470-641

	Битола
	ЈУМЦСР
	047/231-641

	Македонски Брод
	ЈУМЦСР
	045/274-137

	Валандово
	ЈУМЦСР
	034/382-008

	Виница
	ЈУМЦСР
	033/361-305

	Велес
	ЈУМЦСР
	043/3231-355

	Гевгелија
	ЈУМЦСР
	034/211-995

	Гостивар
	ЈУМЦСР
	042/217-645

	Дебар
	ЈУМЦСР
	046/833-323

	Делчево
	ЈУМЦСР
	033/411-736

	Демир Хисар
	ЈУМЦСР
	047/276-751

	Кавадарци
	ЈУМЦСР
	043/414-456

	Кичево
	ЈУМЦСР
	045/220-661; 045/225-326

	Кочани
	ЈУМЦСР
	033/274-139

	Кратово
	ЈУМЦСР
	031/481-228

	Крива Паланка
	ЈУМЦСР
	031/372-245

	Крушево
	ЈУМЦСР
	048/477-739

	Куманово
	ЈУМЦСР
	031/438-160

	Неготино
	ЈУМЦСР
	043/361-488

	Охрид
	ЈУМЦСР
	046/260-708

	Прилеп
	ЈУМЦСР
	048/424-595

	Пробиштип
	ЈУМЦСР
	032/483-127

	Радовиш
	ЈУМЦСР
	032/431-065

	Ресен
	ЈУМЦСР
	047/452-552

	Свети Николе
	ЈУМЦСР
	032/443-305

	Скопје
	ЈУМЦСР
	02/3297-700

	Струга
	ЈУМЦСР
	046/786-976

	Струмица
	ЈУМЦСР
	034/324-377

	Тетово
	ЈУМЦСР
	044/331-575

	Велес
	ЈУМЦСР
	043/231-355

	Штип
	ЈУМЦСР
	032/391-779


2. Иденитификација и евиденција. По известувањето до ЦСР или МВР, директорот на месно надлежниот ЦСР именува стручни работници кои ќе бидат дел од тимот за идентификација. Во планираните активности за идентификција и евиденција МВР асистира во акцијата. Пожелно е да се вклучи НВО секторот и ЛС доколку работат со оваа категорија на деца. По теренската евиденција тимот при ЦСР врши евиденција во својата база на податоци. 
3. Проценка на децата на улица

· Проценка на терен - ја спроведува стручниот тим кој ја врши идентификацијата и евиденцијата. Проценката се спроведува со увид во семејството во кое живее детето, во образовната инстиуција доколку детето ја посетува истата или пак само е запишано и во здравствена институција, односно посета на матичениот лекар на детето доколку има матичен лекар и здравствена книшка.  

· Во ЦСР – стручните тимови вршат проценка и изготвуваат наод, мислење, индивидуален план за работа со секое дете и неговите родители, упатување во соодветна институција, дневен центар за деца на улица или згрижувачко семејство. 

4. Планирањето се состои во изготвување на индивидуален план за работа со децата и нивните родители од страна на ЦСР. Стручниот тим во оваа фаза планира меѓусекторска соработка, тргнувајќи од начелото најдобар интерес на детето и во планирањето задолжително ги вклучува ЛС (табела 2) и НВО (табела 3). 

5. Третманот и заштитата на децата го спроведува ЦСР во соработка со МВР, здравствените институции, образовните институции, НВО секторот и ЛС. Третманот се одвива по однапред изготвениот индивидуален план за работа со секое дете. Месно надлежниот ЦСР покренува постапка за вадење на документи од матичната книга на родените доколку детето и родителите немаат документи за идентификација. По оваа фаза следи вадење на лични карти за родителите. Во текот на постапката за вадење на документи, членовите на тимот прават напори да го вклучат детето во образовниот процес и покрај тоа што детето нема документ за идентификација и да обезбедат неопходна социјална заштита. Доколку детето има документи се запишува на училиште. Откако ќе се извадат потребните документи за идентификација детето се запишува во образовна институција согласно со неговата возраст и индивидуалните потреби. По запишувањето во училиште, следењето на детето го презема педагошката служба во училиштето и повремено го известува месниот ЦСР за состојбата на детето, неговото поведение во училиштето, успехот итн. Особено важно, исто така, е и вадењето на здравстена легитимација за да се овозможи  увид во здравствената состојба на детето и евиденција на вакцините. Доколку детето не е вакцинирано или не примило некоја од вакцините, ЦСР во соработка со здравствените институции (табела 2) почнуваат со вакцинација на детето и отворање на картон за евиденција на примените вакцини. ЦСР, исто така, како што беше споменато обезбедува и инстиуционална и вон институционална заштита на децата, советодавна работа со родителите, здравствена заштита, врши надзор на родителското право со помош на превентивните и репресивни мерки кон родителите на децата на улица. Доколку родителите се во неповолна финансиска положба, социјалниот работник прибира документи потребни за остварување на социјална помош во зависност од ризикот во семејството. Во случај да постојат индикатори за злоупотреба на детето, веднаш се известува МВР. Сите вклучени партнери во третманот и заштитата задолжително и постојано соработуваат со ЦСР.  

Табела бр:2 Телефонски броеви на здравствени домови и единици на локална самоуправа
	Град
	Здравствен дом
	Единица на локална самоуправа

	Берово
	033/471-615
	033/471-023

	Битола
	047/242-675
	047/234-234

	Македонски Брод
	045/274-838
	045/274-007

	Валандово
	034/382-062
	034/382-044

	Виница
	033/363-274
	033/361-945

	Велес
	043/225-308
	043/232-966

	Гевгелија
	034/212-060
	034/213-843

	Гостивар
	042-217-242
	042/217-234

	Дебар
	046/832-473
	046/831-196

	Делчево
	033/411-602
	033/411-550

	Демир Хисар
	047/276-144
	047/203-055

	Кавадарци
	043/414-429
	043/416-107

	Кичево
	045/224-222
	045/223-001

	Кочани
	033/272-516
	033/274-001

	Кратово
	031/481-879
	031/481-119

	Крива Паланка
	031/375-039
	031/375-035

	Крушево
	048/477-925
	048/477-061

	Куманово
	031/437-538
	031/425-127

	Неготино
	043/361-968
	043/361-045

	Охрид
	046/257-720
	046/262-469

	Прилеп
	048/426-940
	048/401-701

	Пробиштип
	032/483-029
	032/483-131

	Радовиш
	032/632-444
	032/635-007

	Ресен
	047/451-435
	047/451-960

	Свети Николе
	032/443-633
	032/443-910

	Скопје
	02/3228-200
	02/3110-053

	Струга
	046/786-012
	046/781-335

	Струмица
	034/327-920
	034/348-047

	Тетово
	044/356-530
	044/335-499

	Штип
	032/391-995
	032/226-600



Табела бр. 3: Телефонски броеви на НВО
	НВО
	Телефонски број

	Здружение за заштита на правата на детето – Скопје
	071/227-663

	Прва детска амбасада во светот “Меѓаши“ 
	02/2465-316 или 0800 1 22 22


6. Евалуацијата се спроведува константно од страна на стручниот тим при ЦСР. Се следи напредокот на детето, односно дали посетува училиште, дали е социјализирано, каде го поминува слободното време, дали се уште родителите го поттикуваат да престојува на улица итн. Евалуацијата, исто така, се спроведува во соработка со други ресори кои го известуваат месно надлежниот ЦСР. 

III. ЕВАЛУАЦИЈА НА МУЛТИДИСЦИЛИНАРНИОТ ПРОТОКОЛ ЗА ПОСТАПУВАЊЕ И УПАТУВАЊЕ НА УЛИЧНИ ДЕЦА/ДЕЦА НА УЛИЦА

1. Начин на евалуација 
Со оглед на сериозноста и важноста на мултидисциплинарниот протокол за постапување со деца на улица/улични деца во РМ, како национален стандардизиран и унифициран единствен инструмент, а со цел оттргнување на овие деца од улица и нивно целосно вклучување во општеството, протоколот предвидува и постапка за евалуација на истиот. Проверката на протоколот има за цел да го провери квалитетот на овој документ преку проценка на задоволителноста на истиот во поглед на следниве критериуми :

1) Разбирливост на протоколот воопшто и разбирливост на водедниот дел од протоколот 
2) Разбирливост на оперативниот (работен) дел на протоколот 
3) Применливост на протоколот воопшто и применливост на оперативниот (работен) дел на протоколот на терен

4) Корисност на протоколот воопшто и корисност на оперативниот (работен) дел на протоколот на терен
5) Применливост на оперативниот (работен) дел на протоколот при координација односно евиденција на процесот на постапување со деца на улица/улични деца во РМ

6) Корисност на целиот протокол, корисност на воведниот дел  и корисност на оперативниот (работен) дел на протоколот при истражувања и анализи од областа од интерес (деца на улица/улични деца во РМ)  
7) Предлози за понатамошно унапредување и подобрување на протоколот

Од приказот на основните области од интерес при евалуацијата на протоколот јасно се гледа дека постојат неколку главни критериуми за кои е потребна повратна информација од сите присутни субјекти во целосниот сложен мултидисциплинарен и мултисекторски процес.

Начинот на кој ќе се спроведе евалуацијата се базира на :

1) Пред мерење  и
2) Пост мерење

Во пред мерењето се прави проценка на квалитетот на протоколот пред примената на истиот во пракса, т.е. пред да се започне целата постапка, со цел да се видат претпоставките за успешноста на протоколот проценета од стручните членови на тимовите. Во постмерењето се прави проценка на квалитетот на протоколот по самата примена на истиот на терен, со цел да се добие вистинска слика за тоа како протоколот се покажал во пракса. Потоа, резултатите од пред мерењето и пост мерењето се споредуваат и преку статистичка анализа се добива слика за реалната вредност на протоколот и евентуалната потреба за негова ревизија, дополнување и општо подобрување.

2. Инструменти за евалуација
Единствен инструмент за евалуација ќе биде соодветно подготвена адаптирана скала на процена која ќе им се задава на членовите на тимовите. Скалата на процена како единствен инструмент за евалуација ќе се спроведе писмено и анонимно и ќе има две верзии :

1) Скала на процена спроведена како пред мерење (Прилог 2 - Скала на процена на квалитетот на мултидисциплинарниот протокол за постапување со деца на улица/улични деца во РМ - верзија 1 - пред мерење) и

2) Скала на процена спроведена како пост мерење (Прилог 3 - Скала на процена на квалитетот на мултидисциплинарниот протокол за постапување со деца на улица/улични деца во РМ - верзија 2 - пост мерење)
ПРИЛОГ 1: 

Листа на индикатори за откривање на можно злоставување на дете
Воведна напомена : Членовите на тимовите за идентификација и упатување на деца на улица/улични деца во РМ мораат да поседуваат способност да препознаат кога постои злоупотреба и/или занемарување на дете или кога некое дете е во потенцијална опасност да биде злоупотребено или занемарено. Доколку некои од членовите на тимот препознаат еден од постоечките индикатори, тогаш не се во можност со сигурност да заклучат дека се работи за занемарување односно злоупотреба, меѓутоа, доколку се присутни неколку од овие индикатори во комбинација, тогаш тоа треба да се земе како сериозна индиција за занемарување, односно злоупотреба. Следејќи ги следниве индикатори, стручното лице може да заклучи дали се работи за присуство на занемарување и/или злоупотреба или потенцијална опасност за тоа и соодветно да постапи.   

Важно : членовите на теренските мобилни тимови ги бележат сите видливи индикатори од оваа листа во продолжен временски период и со оглед на нивниот број, интензитет и контекст, проценуваат дали се работи за било кој од овие видови злоупотреба или занемарување или пак за повеќе истовремено и одредуваат натамошен начин на постапување со децата !

1) Физичка злоупотреба
a. Физички индикатори за откривање на физичко злоупотребување
Како индикатори за физичко злоупотребување можат да се земат следниве : изгореници, рани, модринки, исеченици, фрактури (скршеници), труење, внатрешни повреди и повреди од огнено оружје,. Дејства на родителите/старателите кои можат да резултираат со физичка повреда или физичко оштетување вклучуваат : тепање, горење, тресење, удирање, давење, давање отровни супстанции.

Детето има потреба од заштита и тогаш кога видот или степенот на оштетување е недефиниран, но вкупните околности водат до верување дека е нанесена сериозна физичка штета.

Примери :

· Физички закани кон детето (пр: вербални закани “Ќе те убијам...”, “Само дојди ми дома…” и др. ; замавнување со тврди и опасни предмети итн.)

· Детето било оставено без надзор, без разлика дома или на улица, кола итн.

· Детето било оставено со постаро дете или постаро лице на место каде што не е логично да се очекува дека другото дете или постаро лице ќе може адекватно да се грижи за него или да му пружи заштита (пр: улица, голем метеж, политички собир, планина, пусто место, сомнително и опасно место во градот, место без телефон, пошта итн. ) 

· Недоволна грижа на родителот/старателот за безбедноста во куќата, како на пример - детето е оставено во соба со запаливи материи, отровни состојки, блиску до отворено струјно коло, во водена просторија, на интензивен провев долго време, изложено на опасни лекови каде што тоа може лесно да допре до нив итн.  

b. Индикатори во однесувањето на детето кои укажуваат на актуелна или потенцијална физичка злоупотреба
· Детето носи облека која не одговара на временските услови за да ги прикрие физичките повреди (пр: во лето носи долги ракави, долги панталони, ја покрива главата со капи, очите со очила итн.)

· Осетливост кога други присутни деца плачат или викаат (пр: детето претерано емотивно реагира на туѓиот плач, бега во друга просторија, затвора уши, плаче и тоа, си го прекрива лицето, се тресе и пелтечи итн.)

· Екстремно однесување: агресија, повлекување, аутизам, отсутност на вниманието, слаба концентрација, целосна збунетост итн.

· Страв од возрасни (посебно од возрасен со ист пол како родителот/старателот кој физички го злоставува итн.)

· Се плаши да си оди дома (пр: бара изговори од типот “уште е рано за да си одам”,”сакам да си поиграм, дома уште нема никој”, неволно  прифаќање за да си оди, плачење итн.)

· Известува за повреда од родителот/старателот или дава неадекватно и хаотично, неточно објаснение за видот на повредување

· Претерана загриженост, анксиозност

· Премногу лесно приврзување со непознати итн.

3. Сексуална злоупотреба
a. Физички индикатори за препознавање на сексуална злоупотреба

Сексуалната злоупотреба најчесто не се препознава директно преку видливи физички индикатори, иако присуството на такви повреди, состојби и/или заболувања какви што се: сексуално преносливи болести, вагинално или анално крварење кои би се откриле при медицинскиот преглед, секако можат да индицираат присуство на сексуална злоупотреба.

b. Индикатори во однесувањето на детето кои укажуваат на актуелна сексуална злоупотреба  или потенцијална опасност од истото

· Детето известува за сексуално злоупотребување од родителот/ старателот или од трето лице
· Детето прикажува сексуално знаење или однесување кое не одговара на она што се очекува за негова возраст
· Невообичаено развојно ниво на интерес за своите гениталии или гениталиите и ерогените зони на други лица со оглед на нивната возраст и околностите на контактот
· Константни поплаки за главоболки и/или стомачни болки при отсуство на органска основа
· Ненадејни и брзи промени во однесувањето и темпераментот
· Регресија во тоалетните навики, какви што се мокрење при нужда, предолго задржување итн.
· Одбивање за одење дома
· Чести или пролонгирани како и неадекватно објаснети отсуства од дневните центри
· Неспособност за комфорно седење (постојано преместување, вртење, неспокојство итн.)
· Самоповредувачки тенденции какви што се: гребење со остри предмети, сечење,потпалување итн.
· Тенденција во разговорите да се употребуваат сексуални изрази, “мрсни вицови”, копнежливо однесување кога ќе се спомене сексот итн.
· Преголема осетливост доколку некој ненамерно го допре детето за гениталии или близу гениталните области на телото
· Во однесувањето се наѕира самоосудување и изразено чувство на вина и др.
3) Емоционална злоупотреба

Индикаторите кои укажуваат на постоечка или потенцијална емоционална злоупотреба во себе содржат поведенија какви што се : одбивање од страна на родителот/старателот, закани за напуштање, ладен однос, отворено нетрпение и одбивање, екстремна нетолерантност и неконзистентност во одговорите на детското нормално развојно поведение, повторувачко понижување, строгост, прозивање, непризнавање на детските достигнувања, променливост и недоследност во ставот кон детето, казнување со морални осуди, отфрлање итн.

Потребно е да се истакне дека емоционалната злоупотреба се јавува најчесто како придружен елемент на другите видови злоупотреби.

3.1.) Индикатори во однесувањето на детето кои укажуваат на постоечка  или потенцијална емоционална злоупотреба

· Многу ниско себе-проценување

· Крајности во детското однесување кои не можат да се објаснат со други фактори

· Постојано самосожалување, пасивност, повлекување, плачливост, меланхолија, депресивни симптоми

· Агресивно или одбранбено однесување

· Постојано високо ниво на анксиозност

· Сиромашни социјални и комуникациски вештини

· Слаб развој во повеќе области (пр: говорни способности, моторика, училишни вештини итн.)

· Пореметување во навиките : цицање прсти, удирање, клатење итн.

· Самонаштетувачко поведение

· Претерана затвореност

· Опструкционизам и опортунизам (не-конформизам, сомнеж, револуционерност и анархично однесување)

4) Занемарување и немарно постапување

Како сигурни индикатори за занемарување се сметаат : недостаток на адекватно засолниште, надзор над детето, отсуство на грижа за него, отсуство на внимание, слаба снабденост со облека и храна, затоплување итн. Исто така, и отфрленото дете се смета за занемарено дете.

II. Физички индикатори кои укажуваат на присутно или потенцијално занемарување на детето

· Постојан глад

· Потхранетост

· Неадекватна облека со оглед на временските услови

· Нетретирани физички проблем и/или болести и незадоволени општи медицински потреби

· Неадекватна исхрана која го загрозува детското здравје

· Знаци на премрзнатост во зима заради незатопленост или знаци на преголема изложеност на сонце во лето итн.

a. Индикатори во однесувањето на детето кои укажуваат на постоечка или потенцијална занемареност

· Крадење храна

· Постојан замор, поспаност или неприсутност за време на престојот во дневните центри

· Агресивно или друго неадекватно однесување (регресивно однесување, променливо однесување, екстреми во интензитетот на постапките итн.)

5) Експлоатација

5.1. Физички индикатори кои укажуваат на постоечка или потенцијална експлоатација

· Долготрајно или трајно отсуство од престојот во дневниот центар (заради питачење или трговија со луѓе)

· Траги од работната активност на која детето е присилено (извалкани алишта со градежен материјал, скината облека, носење некакви униформи итн.)

· Детето има пари по џебовите кои ги заработило со питачење или пак ги украло под присила

· Знаци на физички повреди поради сексуална експлоатација итн.

· Физичкиот изглед на детето е неадекватен за годините (тоа изгледа постаро, несредено итн.,) поради работните или други активности кои не одговараат на потребите на неговата возраст и развој итн.

5.2. Индикатори во однесувањето на детето кои укажуваат на присутна или потенцијална експлоатација

· Знаци на страв кај детето од експлоататорот (родител/старател или трето возрасно лице или постаро дете)

· Детето се крие од лица кои го бараат детето во дневниот центар или на улица под изговор дека му се роднини, пријатели итн., со цел да го експлоатираат на разни начини

· Детето прикрива информации за причината за неговот отсуство од центарот или лаже за своите вистински активности на улица

· Детето е отсустно за време на работата со него и изгледа загрижено

· Детето нема објаснување или дава лажни објаснувања за парите или предметите кои му се дадени како заслуга за извршена работа, сексуална активност итн.

· Детето се однесува како постаро за разлика од своите врсници

· Детето прикажува туѓи однесувања кои повеќе личат на возрасни начини на поведение (најверојатно заради погрешниот модел за идентификација од родителот/ старателот или трето возрасно лице или постаро дете кое/и го експолатира/ат)

6) Злоупотреба на алкохол, никотин, дроги и психотропни супстанции

6.1. Физички индикатори на присутна или потенцијална злоупотреба на никотин, алкохол, дроги и психотропни супстанции

· Запуштен изглед

· Перманентно или долготрајно или целосно физичко отсуство од центарот

· Траги на убоди од игли или други повреди на телото заради вбризгување дрога, мирисање лепак, шмркање дрога итн.

· Мирис на алкохол и цигари во здивот на детето

· Детето нема апетит заради консумација на штетни супстанции

· Отоци по телото и видливи оштетувања на кожата заради консумирање алкохол, дроги итн.

· Апстиненцијални физички симптоми (вознемиреност, несоница, тремор, деконцентрација итн.)

· Поматување на свеста итн.

· Детето со себе носи штетни супстанции (шприцеви, алцохол, цигари, лепак итн.)

6.2. Индикатори во однесувањето на детето кои укажуваат на постоечка или потенцијална злоупотреба на алкохол, никотин, дроги и психотропни супстанции

· Растроено однесување 

· Отсусност од средбите во центарот

· Амбивалентно однесување кое оди од агресија, анксиозност и нетолерантност, па се до депресија, суицидални однесувања или тотално отсуство и безволност итн.

ПРИЛОГ 2

 Скала на процена на квалитетот на мултидисциплинарниот  протокол за постапување со деца на улица/улични деца во РМ
(верзија 1 - пред мерење)

Пол - М   Ж

Возраст

Место на живеење

Работно место

Шифра _______________________

Упатство : Внимателно прочитајте го секое прашање и одговорете со одбирање (потцртување) на одговорот на тој начин што од петте понудени одговори ќе го потцртате она кое е најблиску до вашето убедување. Одговарајте искрено! Пријатна работа

Критериум 1 - Разбирливост на протоколот воопшто и разбирливост на воведниот дел од протоколот 
1) Протоколот земен во целина ми изгледа:

Многу разбирлив   Разбирлив   Делумно разбирлив  Неразбирлив  Многу неразбирлив

2) Воведниот дел од протоколот во целост ми изгледа:

Многу разбирлив   Разбирлив   Делумно разбирлив  Неразбирлив  Многу неразбирлив

3) Водечките принципи на протоколот онака како што се објаснети ги разбирам:

Одлично         Многу добро        Осредно          Не ги разбирам  Воопшто не ги разбирам

4) Општата цел (мисијата) на протоколот онака како што е претставена ја разбирам:

Одлично         Многу добро        Осредно          Не ги разбирам  Воопшто не ги разбирам

5) Основните оперативни цели на протоколот така како што се претставени ги разбирам:

Одлично         Многу добро        Осредно          Не ги разбирам  Воопшто не ги разбирам

6) Специфичните оперативни цели на протоколот онака како што се претставени ги разбирам :

Одлично         Многу добро        Осредно          Не ги разбирам  Воопшто не ги разбирам

7) Клучните документи за развивање на протоколот онака како што се претставени ги разбирам:

Одлично         Многу добро        Осредно          Не ги разбирам  Воопшто не ги разбирам

8) Ингеренциите (мисијата) на секој субјект/партнер во протоколот онака како што се претставени во протоколот ми изгледаат:

Многу разбирливи Разбирливи  Делумно разбирливи Неразбирливи Многу неразбирливи

9) Онака како што е дефиниран во протоколот поимот деца на улица/улични деца го разбирам:

Одлично         Многу добро        Осредно          Не го разбирам  Воопшто не го разбирам

10) Поимите : занемарување и злоупотреба (и сите посебни видови) онака како што се претставени во протоколот ми изгледаат:

Многу разбирливи Разбирливи  Делумно разбирливи Неразбирливи Многу неразбирливи

11) Начините на воспоставување, процедурите, улогите, стручните профили итн, на тимовите, онака како што се претставени во протоколот, ми изгледаат:

 Многу разбирливи Разбирливи Делумно разбирливи Неразбирливи  Многу неразбирливи

Критериум 2 - Разбирливост на оперативниот (работен) дел на протоколот  
12) Оперативниот (работен) дел на протоколот во целина ми изгледа:

Многу разбирлив   Разбирлив   Делумно разбирлив  Неразбирлив  Многу неразбирлив

13) Поимот идентификација на деца на улица/улични деца, онака како што е дефиниран во протоколот, ми изгледа:

Многу разбирлив   Разбирлив   Делумно разбирлив  Неразбирлив  Многу неразбирлив

14) Процедурата за идентификување на деца на улица/улични деца, онака како што е објаснета во протоколот, ми изгледа:

Многу разбирлива Разбирлива   Делумно разбирлива  Неразбирлива  Многу неразбирлива

15) Поединечните постапки за идентификација онака како што се појаснети и претставени во протоколот, ми изгледаат :

Многу разбирливи Разбирливи Делумно разбирливи  Неразбирливи  Многу  неразбирливи

16) Поединечните постапки за евиденција, онака како што се појаснети и претставени во протоколот, ми изгледаат:

Многу разбирливи Разбирливи Делумно разбирливи  Неразбирливи  Многу неразбирливи

17) Задачите и одговорностите на стручните тимови во процесот на идентификација и евиденција, онака како што се претставени и појаснети во протоколот, ми изгледаат :

Многу разбирливи  Разбирливи  Делумно разбирливи Неразбирливи  Многу неразбирливи

18) Формуларите и документите за идентификација и евиденција онака како што се претставени во протоколот, ми изгледаат :

Многу разбирливи  Разбирливи Делумно разбирливи  Неразбирливи  Многу неразбирливи

19) Поимот упатување на деца на улица/улични деца, онака како што е дефиниран во протоколот, го разбирам:

Одлично         Многу добро        Осредно          Не го разбирам  Воопшто не го разбирам

20) Поединечните постапки, начини и мерки за упатување како и нивниот редослед, онака како што се претставени во протоколот, ги разбирам:

Одлично         Многу добро        Осредно          Не го разбирам  Воопшто не го разбирам

21) Задачите и одговорностите на стручните тимови во процесот на упатување, онака како што се претставени во протоколот, ги разбирам:

Одлично         Многу добро        Осредно          Не го разбирам  Воопшто не го разбирам

22) Формуларите и документите за упатување, онака како што се претставени во протоколот, ми изгледаат:

Многу разбирливи Разбирливи  Делумно разбирливи  Неразбирливи  Многу неразбирливи

Критериум 3 - Применливост на протоколот воопшто и применливост на оперативниот (работен) дел на протоколот на терен 
23) Протоколот во целина при примена на терен ми изгледа :

Многу применлив   Применлив  Осредно применлив Неприменлив Воопшто не е применлив

24) Оперативниот (работниот) дел од протоколот на терен ми изгледа:

Многу применлив  Применлив Осредно применлив  Неприменлив  Воопшто не е применлив

25) Применливоста на процедурите и постапките за идентификација и евиденција на терен, онака како што се претставени во протоколот, ми изгледа како:

Многу голема
Голема
Осредна
Мала

   Многу мала

26) Задачите и одговорностите на стручните тимови за идентификација и евиденција, на терен би биле:

Мн. применливи Применливи Осредно применливи Неприменливи Воопшто не применливи

27) Применливоста на формуларите/документите за идентификација и евиденција на терен ми изгледа како:

Многу голема
Голема
Осредна
Мала

   Многу мала

28) Применливоста на постапките, начините, мерките за упатување на деца на улица на терен, онака како што се претставени во протоколот, ми изгледа како:

Многу голема
Голема
Осредна
Мала

   Многу мала

29) Задачите и одговорностите на стручните тимови за упатување на терен би биле :

Мн. применливи Применливи Осредно применливи Неприменливи   Воопшто не применливи

30) Применливоста на формуларите/документите за упатување на деца на улица на терен, онака како се претставени во протоколот, ми изгледа како :

Многу голема
Голема
Осредна
Мала

   Многу мала

Критериум 4 - Корисност на протоколот воопшто и корисност на оперативниот (работен) дел на протоколот на терен 
31) Севкупно земено, во решавање на проблемот деца на улица/улични деца во РМ на терен, протоколот ми изгледа како:

Многу корисен   Корисен   Осредно корисен   Некорисен   Воопшто не е корисен

32) Оперативниот (работен) дел од протоколот, во решавање на проблемот деца на улица/улични деца во РМ на терен , ми изгледа како:

Многу корисен   Корисен   Осредно корисен   Некорисен   Воопшто не е корисен

33) Процедурите и постапките за идентификација и евиденција на деца на улица/улични деца на терен ми изгледаат како :

Многу корисни   Корисни   Осредно корисни   Некорисни    Воопшто не се корисни

34) Задачите и одговорностите на стручните тимови за идентификација и евиденција во справувањето со проблемот деца на улица/улични деца на терен би се покажале како:

Многу корисни   Корисни   Осредно корисни   Некорисни   Воопшто не се корисни

35) Формуларите/документите за идентификација и евиденција на терен ми изгледаат како :

Многу корисни   Корисни   Осредно корисни   Некорисни  Воопшто не се корисни

36) Постапките, начините, мерките за упатување, како и нивниот редослед на терен, ми изгледаат како :

Многу корисни   Корисни   Осредно корисни   Некорисни   Воопшто не се корисни

37) Задачите и одговорностите на стручните тимови за упатување во справувањето со проблемот деца на улица/улични деца на терен би се покажале како:

Многу корисни   Корисни   Осредно корисни   Некорисни   Воопшто не се корисни

38) Формуларите/документите за упатување на терен ми изгледаат како :

Многу корисни   Корисни   Осредно корисни   Некорисни  Воопшто не се корисни

Критериум 5 - Предлози за понатамошно унапредување и подобрување на протоколот 
Мои предлози за понатамошно унапредување и подобрување на протоколот се следниве :

____________________________________________________________________________________________________________________________________________________________________________________________________________________________________________________________________________________________________________________________________________________________________________________________________________
Министерството за труд и социјална политика, упатува благодарност до локалните експерти г-ѓа. Елизабета Куновска и         г-дин. Мирослав Пендаровски за подготовката на Мултидисциплинарниот  протокол за постапување со деца на улица/улични деца во Република Македонија.
Особена благодарност до Набљудувачката Мисијата на ОБСЕ во Република Македонија, за безрезерваната  поддршка при креирањето на овој документ.
Исто така се упатува огромна благодарност  на  претставниците на  работна група кои дадоа свој придонес со професионалниот однос во подготовката на овој документ и тоа:
1. Ардијан Муча – член МТСП
2. Ирена Тодороска – член од МТСП
3. Софија Спасовска – член од МТСП
4. Душан Томшиќ – член од МТСП
5. Ана Панчева – член  ЦСР – Скопје
6. Соња Арсовска – заменик член  ЦСР - Скопје
7. Душанка Петрова – член од ЈУ ЗСД
8. Соња Кипровска – заменик член од ЈУ ЗСД
9. Нада Стоименова – член  МОН
10. Дана Бискоска – заменик член МОН
11. Макфирет Ибраими – член МЗ
12. Жозефина Петреска – заменик член МЗ
13. Тања Кекерекова – член Министертсво за  Правда
14. Азиме Адеми – заменик член Министерство за Правда
15. Цена Чаловска – член МВР
16. Лилјана Јаковчевска – член МВР- Биро за јавна безбедност
17. Ирена Велковска – член  НВО“ ЗПД - Скопје“ 
18. Ениса Еминовска – член на НВО “Меѓаши - Скопје“

